
KRAVSPESIFIKASJON 

1. OMFANG 

Kontrakten vil omfatta dagleg levering av varm skulemat til Modnen barnehage og Lægreid skule. 

Kommunen sitt kjøken i tilknyting til kantina kan nyttast av leverandør. Leverandør skal sørge for 

sikker produksjon og servering av mat. I tillegg skal leverandøren syte for oppvask og vask av kjøken, 

bord og stolar etter at serveringa er ferdig. I tillegg til kokk, må leverandør stille med ein person som 

kan anrette/servere etter behov.  

Leverandør må kunne gje garanti for at verksemda kan produsera mat til rett tid kvar dag gjennom 

heile skuleåret. Dette inkluderer plan for korleis leverandør vil sikre leveranse ved eventuelt fråvær. 

(planlagt fråvær, sjukefråvær). Sikkerheit for leveranse er eit av tildelingskriteria. Eventuell bruk av 

underleverandørar skal framgå av tilbod.  

Ved manglande leveranse kan kommunen syte for alternative løysingar for leverandøren si rekning.  

Leveransen føl skuleruta. Dette gjeld både skulen og barnehagen. 

 

2. BRUK AV KOMMUNENS KJØKEN OG UTSTYR 

Maten skal leverast på kommunen sitt kjøken på samfunnshuset i Eidfjord, som er i tilknyting til 

kantina der skulen får servert skulematen. Kjøkenet er utstyrt med produksjonsutstyr, og ellers anna 

utstyr som er nødvendig til produksjon og servering av maten.  

Tilbodet må beskrive korleis leverandør vil produsere maten og opplegg for servering, se 

Tildelingskriteriene, under Logistikk. Kjøkenet har ein eigen oppvasksone med eigna oppvaskmaskin. 

 

3. MATVARETRYGGLEIK 

Produksjon og oppbevaring av råvarer og mat skal til ei kvar tid tilfredsstilla dei offentlege krav, til 

dømes Matlova, set. 

 

4. KRAV TIL PERSONALE 

Minst ein person som dagleg tek del i produksjonen av mat skal ha fagleg bakgrunn som kokk. Dette 

skal dokumenterast med fagbrev. 

 

5. DAGLEGE RUTINAR 

Det er opp til leverandøren å etablere eigne rutinar for løysinga av oppgåva. 

Det som ligg fast er dette: 

 Maten skal leverast og serverast i kantina på samfunnshuset til dei eldste borna i 

barnehagen og elevane på skulen, samt leverast i Modnen barnehage til dei 2 minste 

avdelingane i eigna oppbevaringsutstyr og på anvist plass. Utstyr må hentas på same 

plass av leverandør etter bruk. Kommunen held nødvendig utstyr. 

 



 

• Maten skal setjast fram i ein serveringsdisk og serverast av leverandør sitt personale. 

• Servering av maten skal gjerast innafor til ei kvar tid gjeldande tidsintervall. For tida kl.1050-1110 

for skulen og kl.1120-1150 for barnehagen. Etter dette er det opprydding. 

• Serveringsutstyr som tallerken, bestikk og glas som brukarane har nytta skal vaskast og setjast på 

plass dagleg. Skulen stiller med personale som skal ha tilsyn med elevane og orden i kantina. 

 

6. INNKJØP OG FORBRUK 

Leverandøren ber råvarekostnadene og kontakt med sine eigne leverandørar. Forbruksmateriell 

knytt til produksjonen er ein del av dette. Avtalte prisar skal dekke alle innkjøpskostnadane 

leverandøren har i samband med gjennomføringa av tilbodet. 

 

7. OPPSTART OG GJENNOMFØRING 

Fyrste dag for levering går fram av Konkurransegrunnlaget. 

Behovet for varmt lunsjmåltid til Lægreid skule og Modnen barnehage er ikkje mogleg å slå fast heilt 

bestemt, så lenge ordninga er frivillig. Me reknar med at omlag 90% av elevane vel å vera med. 

Utgangspunktet vil vera fylgjande antall, men dette vil altså variere. 

Skule:          ca 100 brukarar pr. dag 

1-4 klasse (ca 1/3, men dette kan variere): Fire dagar kvar veke. Onsdag skal det ikkje leverast mat.  

5-10 klasse:         Fem dagar kvar veke.  

Barnehage:          50 brukarar pr. dag. Levering 3 dagar i veka. 

Barnehagen skal ha mat i perioden skulen er open. Matordninga i Barnehagen er obligatorisk for alle 

born.  

 

8. KVALITET 

Kommunen presiserer at føljande kvalitetskrav skal leverast. Kvaliteten vil verta følgt opp av skulen 

og barnehagen i kvartalsvise møter med leverandøren. 

Maten skal i hovudsak vera tillaga av ferske og friske råvarer. Fabrikklaga ferdigprodukt skal 

avgrensast til eit minimum.  

Mindre avvik på dette kan skje av omsyn til tilgang på ferske råvarer. Dette skal rapporterast til 

skulens leiing.  

Maten skal hovudsakeleg vera varm og vera tilpassa born og ungdom. Kalde fullverdig måltid 

aksepterast etter forutgåande avtale med skule og barnehage. 

Spesialmat som skuldast allergiar eller religion må påreknast. Kommunen skal på førehand godkjenna 

søknader frå elevar og informera leverandøren. 

 

Leverandøren skal presentera planlagt meny i periodar på 6 veker av gangen, og denne skal 

godkjennast av skulen og barnehagen. Menyen skal vera utforma på ein slik måte at føresette kan få 

god oversikt over planlagt matlevering i gjeldande periode. Ein dag annakvar veke skal ha open 



meny. Bakgrunnen er å redusere matsvinn. Denne dagen kan det vera ulik meny for barnehagen, 

småtrinnet og 5-10 klasse.  

 

Menyane skal næringsbereknast. Oppfølging av menyar og næringsinnhald er tema for gjennomgang 

med kommunen. Måltidet skal i all hovudsak følgja den til ei kvar tid gjeldande samansetjinga såkalla 

"tallerkenmodell". 

 

Leverandøren skal legge til grunn Helsedirektoratet sine nasjonale faglege retningslinjer for mat og 

måltid i høvesvis skule og barnehage. Kommunen er open for at det på nokre dagar kan serverast 

måltid som avvik frå dei oppsette kvalitetsmåla. 

Dette kan gjerast for av markere spesielle dagar, utnytte tilbud frå leverandørar, markera lokale 

mattradisjonar og anna. 

Kvaliteten vert følgt opp av skulen og barnehagen i jamnlege møte med leverandøren.  

Elevrådet kan også trekkjast inn to gonger i året i forhold til innspel på mat og meny. 

Rapportering av mindre avvik grunna omsyn til tilgang på ferske råvarer skal skje til skulen og 

barnehagen. 

 

9. REINHALD 

 

Leverandøren skal sjølv halda kjøken og produksjonsutstyr reint. Leverandøren skal og ha dagleg vask 

av tallerkenar, bestikk og koppar som er nytta.  

 

Golvvask skjer i samband med vask på skulen ein gong om dagen, og vert utført av kommunen sitt 

personale. 

Leverandøren skal foreta overflatevask av bord og stolar etter at matserveringa er ferdig.  

 

10. DELING AV LOKALE MED SKULEN 

I same lokale som produksjonskjøkenet, vil skulen og ha si mat- og helseundervisning. Denne 

undervisninga kjem til å skje etter at skulemåltidet er gjennomført, i dei tre siste 

undervisningstimane på skulen, dvs. frå kl 11.40 til 14.05. Leverandøren skal syta for at 

produksjonskjøkenet er i slik orden at undervisninga kan skje i lokalet. Fortrinnsvis skal og arbeidet 

vera ferdig for dagen. Skulen har sitt eige kjøken og utstyr. 

 

11. DELING AV LOKALE MED ANDRE BRUKARAR 

 

Kjøkenet på samfunnshuset kan leigast ut til andre brukarar. Leverandøren skal halde den delen av 

kjøkenet som vert nytta i ein slik orden at andre leigetakarar kan nytta lokala. Kommunen skal gje 

leverandøren melding i god tid når lokalet skal leigast ut. 

Andre leigetakarar skal levere lokale i same orden som det var ved overtaking.  

Om leverandøren må gjennomføre ekstraordinær rydding eller vasking etter utleige, kan 

leverandøren syta for rydding og vasking for kommunen si rekning. 

 

12. RENOVASJON 



 

Leverandøren skal kasta avfall på angitt plass. Kommunen står for renovasjonen og tek kostnaden for 

dette. 

 


